Filipenses 1:1 i Filipenses 1:6

Eta macartane ema Apostole Pablo
nayehe ena machamuriana
ticavasanahi te avasare Filipos,
ticaijare
FILIPENSES

1 Nuti Pablo émapa ema Timoteo, mavana-
rahavihi ema Vidquenu Jesucristo, vimiamareca
puiti eta juca vicartane eyehe emutu eti
vichamurianahi ecavasanahi te Filipos, énaripa
ena pastoreana énapa ena najupahana. Taicha
eti machaneranahi ema Viya eta iurujiasiravahi
ema Jesucristo. 2 Nuvaraha mdetaviuchahini
eta macatajisirahe ema Tata Vicaiyaquene,
émapa ema Vidquenu Jesucristo; ndijaracahehini
tdurivaina eta epanereruana.

Ema Pablo mayaseuchavaca te mayujarasirana
ena machamuriana

3 Tatiarihi eta te néchahe, nuhasulupayachahi
ema Viya ichavenehi éti. 4 Te tamutu eta
nuyujarasirana, tétavicavahi nurisamureva eta
nuyaseuchirahehi emutu éti. > Taicha te jena
tinapucainapa sache eta nucametarairuirahi
eta eyehe, ichapequene eta imicatasiranuhi.
Puiticha enasirichuhi. 6 Ema Viya, tétavicava
eta maurichirahe eta Itaresira cape juca. Nuti,
tétavicavahi eta nucasifiavairahi mayehe
eta madimiyaniravaina eta madurichiraheyare,
mavarairahi iuri eta machimapiraheya ema

Jesucristo te jena sache machavirayare. 7 Eneri-
chuvare nucasifiavahi eyehe eta ejacapiraya eta
maurichirahehi éma, taicha némunacahehi ichape
emutu éti. Nucasifiavahivare vicuticacaipahi eta
vijacapirahi eta madimicatasirahavihi ema Viya,
tayanapane viyerehicacahipuca, étaripa te juca
ndvihahi carcel. Etaripa te nutupihamirauchavaca
ena tuparairucana eta nucatiuchirayarehi
eta ydatupira eta viuchucuiraya maicha ema
Jesucristo, apaesa te nasuapapuca éna apanava.
8 Timararacanuhi ema Viya eta némunasirahehi
emutu éti, nucutihi ema Jesucristo eta
mdemunasirahehi éma. 9 Nuyaseacahivare ema
Viya eta idpajusiravainahini eta émunaraivaya.
ftupajijiacavahini, tdmutuhini imatiequeneha,
apaesa Imatiparacahini eta enerejisiraya
eta tauriquenehi. 10 Taicha nuvaraha
tdpajupanavainahini eta iurivaina eta itaresirana,
tdjina téchipejicahémahi. Matapiravarehéyare,
titriyarepa eta machimapiraheyare te
machava ema Jesucristo. 11 Nuvarahavare
iapajusiravainahini eta ichaqueneana tauriqueneana
eta ecaemataneasirahi ema Vidquenu Jesucristo.
Tasiha, tétavicavayarehi eta nacunachirayarehi
ema Viya ena achaneana eta naimairahehi éti.

Eta vitaresirahi, puiti émapa ema Cristo téchahavihi

12 Nuparapenaveana, nuvaraha numetacahe
tdjinaichucha taichavahini eta nucaeratairahi.
Eta navihairahi nuti te juca carcel, camuriana
ena numetaruanahi eta mdemunaraivahi ema
Viya eta nayehe. 13 Enaripa ena tasuntarurana
eta palacio énapa ena apamuriana achaneana

ndecharipahi eta tdemeratasiranuhi eta néhisirahi
ema Cristo. 14 Tacutiquene, eta ndimairanuhi
eta  nupresuvahi, ena camuriqueneana

nuchamuriana_ tdetumechavacainehi eta
nacametarairuira eta mdechajiriruva ema

Viya. Vaipa napicahini taicha ichape eta
nacasifiavairahi mayehe ema  Vidquenu.
1517 Nararihi éna, tiurihi eta napanereruana
eta nadimituresirahi te madijare ema Cristo.
Tatupiruvahi eta ndichirahi, tasihaquenehi
eta ndemunasiranuhi, taicha ndechahi éna
eta navihairahi ani, nucatiuchirayarehi eta
yatupira eta viuchucuiraya maicha ema Jesucristo.
Nararihisamisera ena timiturecanahi te maijare
ema Cristo, vahisera tatupiruvaquenénahini eta
napanereruana. Nacapinaruraivarichucha,
navarairahi ticachuricanuana. Napanerechai-
chuchavare tidpajucavayarehi eta néflamiravana,
tavetijipa eta ndavihairahi nuti te juca carcel.

18 T4jinachuchasera tdichavahi. Nuti vahi
nucapinaruvacaimahi ena nani paureanasami.
Ticurisamurechanuanarichucha nuti eta
ndechajisihairahi ema Cristo namutu.

Enerichu ichapemuriyarechucha eta
nurisamurevaya, 19 taicha németeaca tiuriyare
tamutu eta nichavaquenevayare. Taicha

tisamacarehi me Viya eta eyaseuchiranuhi.

Emaripa ema Espiritu Santo, ichape eta
madimicatasiranuhi. 20 Nuti, ichape eta

nuvarairahi vahini nucutsirihaini. = Nuvaraha
nuvapinava eta nimiyanirava nucasifiavaya

mayehe ema Cristo eta majaneasiranuhi apaesa
ndimatihini ena achaneana eta yatupirahi eta

macasifiacarevahi ema Cristo. Tajina vahi
nupicacavahini eta ndimicatichiranuhipuca,
tdimicapacanupuca. 21 Taicha, eta nitaresirahi
puiti, ema téchahi ema Cristo. Te népenapuca,
tidpajucavainapa eta nuricacarevaya. 22 Téhesera
te nitarecarichahapuca, nucamapuravayarehi
nucaemataneacayare ema Viaquenu. Eta
juca, vaipa  nimatiequeneha  tdjahapuca
tiuripanayarehi nuyehe. 23 Nuvarahaipanéni
nijahuchavahini népenahini apaesa nunaracapaini
te machacaya ema Cristo. Eta juca tidripanahi
eta nimairahi. Vahisera nimatiequeneha
tdjahapuca eta néhiruyare. 24 Néchahevaresera éti,
néfiamahevare nujunijicahe. Tiuripanaichupuca
vuichaha nucuepena.  25-26 T4siha, németeaca
vuichaha mavaraha népenahini ema Vidquenu.
Nucuchapa ndapechavahivaréni niteca eta
ara  eyehe, nucachaneheyaréchaha  éti.
Nimicatacahenumayare apaesa tapajucavahini

eta idrisamurevana eta ecasifiavairahi me
Vidquenu Jesucristo. Tacahe, tétavicavapaini eta

viurisamurevainahini eta viurujiacacairaya.

27 Eta {taresiraya, imereca ydtupina eta €hisiraina
eta mdimiturapiana ema Cristo. Tayanapane
vahipuca nucuiteca eta eyehe, Imiyanavasera
eta  étumechiravaina eta iurujiasiracacahi.
Nusamairiricahehini taurihini eta imiyaniravahi
€hica emutu, étanainarichuhi eta epanereru,
evapinavahi eta ecametarairuira eta véhiruhi
tayehe eta viuchucuiraya. 28 Vahi ecuarameca
naicha nacani ianaranahi. Eta nacatianasirahehi,

timicaecherachahi eta nacaicuchirahi
eta naicufiayare. Taimicaecherachahi eta

itichucuirayarehi éti maicha ema Viya. 29 Eti,
iuricacarehimaicha ema Viya eta ejacapacarevahi
mayehe, tdichavenehi eta ecasifiavairahi me
Cristo. Tacamunuhisera eta ecatajivairayare
tdichavenehi eta éhisirahi €éma, ecaicuchirahi
éta. 30 Ecutinuripahi eta vicanarajirisiravacahi
ena Vidnaranahi. Fti imahanurichuhi cape
juca eta nucanarairavacahi, puiticha
esamairiricanuipahivare eta  nunasirichuhi
nucanaravacahi.

2

Tétavicavahi eta masuapajiraivahi ema Cristo.

Tdsiha puiti, tétavicavayarevare eta masuapacareva-
yare.

1 Tacahe puiti, németeaca esamavahi eta
maetumechirahehi ema Cristo, iuUrisamure-
rahivare tdichavenehi eta mademunasirahehi;
evapinavahivare eta mavahasirahehi ema
Espiritu Santo, maimitusirahehi eta ecajirahi
ejapanurahihivare. 2 Tacahe puiti, nuvaraha
étanainarichuvare eta epanereru, acuticacaini eta
ecaemataneasiraina ema Viya; tacuticacahivaréni
eta émunasiracacahi. Tasiha, tétavicavayare eta

ndrisamurevaya icha. 3-4Fti eta itaresiraina, tacuija
eta ecasifiavavaisiraina, vahivare ecuimijuquiha
eta evarahaqueneana. Nuvarahasera imerecahini
eta emansuvaina nayehe ena echamuriana; énahi
émunaruqueneanahi. Nativaina imicatacavaca
€éna, taetaviuchiravainahini eta nauricacareva icha.
Vahi ecuitatijiva.

> Emutu éti idmanahini eta tdurivahi eta juca
mapanereru ema Jesucristo, tisuapajirahi éma.

6 Ema, tacahehi eta mapanereruanahi: Vahi
macasifiavahini eta viyairahi éma. Tétavicava-
hisera eta mamansuvahi, étapa eta maAurivahi.
Tisapajiricavahi. 78 Tacahe, manaquicahi
eta mavacuréni. Eta maucupauchirahavihi,
macutipaipa mdacani achane macahequenechucha
eta mdauchusirahi. Tamutusera eta maitaresirahi,
tétavicavahi eta masuapajiraivahi, macutihi

mdacani ImMOSO. Eta masuapajiraivahi, étapa
tidmaparauchahi eta maepenirahi te crusu.
Titsirihacavahineni, maitauchahisera. 9 Eta

tacahe, ema Viya madijaracapa eta maejasihayarehi
tayehe eta anuquehepana mavacureyarehi, étapa
eta tacapicahuirahi ichape eta madijare, 10 apaesa
ndmutu ndcani tisamanahi eta madijare Jesus,
tépuyucanayarehi: ena tidvihanahi te anuma,
énapa ena tidvihanahi te apaquehe, énapa ena
nacaerataquenehi puiti te amahe apaquehe.
11 Namutu ndichayare: “Yatupi Aquenucaquene
éma”. Tacahe, tétavicavahi eta vicunachirayarehi
ema Tata Vicaiyaquenehi.

Tétavicava eta najaraiva ena téhicana ema Jesus,
nacuti eta jarairiqui

12-13Nuti nucunachahehi, eti nuparapenaveana
némunaruqueneanahi, taicha tétavicavahi
eta esuapiranuhi te nutiarihirichaha te
echacaya. Puitisera nuvaraha tdpajucavaini eta
esuapiranuyare, puiti eta nuyerehirahehi. Ema
Viya, émarichuhi ema tinacahi te esamureana
eta evarairayare ecurisamurechayare éma;
tidvahdcahevare eta itauchirayare tamutu.
Tasiha, muracaina eta ejaneasirava tayehe eta

tdjiparacana, epicavareni eta imicatisamurechira
ema Viya. Tacuija tdemitiequenehahini eta
tapachinavahi eta idchanevana.

14 Te tatiarihinapuca jdcani ichaqueneanayare,
vahi ecuevataemachavaca, vahivare ecuaca-
pauchava, 15 apaesa tacuija échajisiacarevaina
emutu. Tacuijavare etapiravainahi eta
ndimairaheyare ena achaneana. Imerecavayarehi
eta  machichahérahi ema  Viya, tajina
tdechipejicahehini nayehe ena achaneana
vainarajipaneréruana. Nimicutichinahe eta
tdurinavahi eta jarairiquiana vimahaqueneana
te anuma te jdcani yati timapicuquenehi.
16 [mitucavacahini eta madechajiriruva ema
Viya, eta ichuhairavacavare naehicavare, apaesa
nauchucuhahini tayehe eta apana naditaresira.
Tacahe, te maditeca machava ema Vidquenu
Jesucristo, eta madimairaheyarehi eta juca
tduriqueneana ichaqueneanahi, tétavicavainapa
eta nucunachiravaya nuti ichavenehi éti eta
taurivahi eta nimitusirahehi. Vahi tdmapurujihini

eta nucaemataneasirahehi. 17-18 Nimicutichahe
eta esuapajiraivahi tayehe eta ecaemata-

neasirahi ema Viya. Ticutihi eta idmavahuhi
mayehe. Nuti, tijuricati tdimicapacanupuca
eta nucametarairuirahi eta eyehe. Eta
népenirainapucaini tacutiyareva eta ndmavahuhi
mayehe ema Viya, tacachane eta idmavahuhi éti.
Nuti nuvapinavahi eta nijarasiravahi népena,
nurisamurehivare eta nucamavahuirahi me Viya.
Nuvaraha idrisamureyareva éti apanava. Vahi

ecucatiequenehanu. Acutinu eta nirisamurevahi

nuti.

Ema Timoteo émapa ema Epafrodito, vanairu-
canayare me Pablo

19 Nupanerechahi  névatacayaréni ema
Timoteo eta ara eyehe, mdaimahapanahe apaesa
nurisamurepaini eta nusamairirisiraheya
te machavapa. (Maimahahavirinesera ema
Vidquenu Jesus eta vitujisiravaya.) 20 Taicha
ema Timoteo, ydatupihi macutinuhi eta
nuhapasamurechirava eta iuricacarevainahini
éti. Négjina apanainahini nacutihini éma.
21 Nararihinéni ena apamuriana, énachuchasera
tiyayauruiricavanahi. Vahi tihapasamurechava-
naimahi eta iuricacarevaina eti machaneranahi
ema Jesucristo. 22 Imatiripahi éti eta méaurivahi
ema Timoteo eta mdimicatasiranuhi tayehe eta
vicametarairuirahi, tacutihi macani machicha
ema achane, eta taurivahi eta maimicatasirahi
ema madiya. 23 Vuichahasera névatacaimahi éma.
Néchanumayare eta juca nichararacavayare te
juca. 24 Nucasifiavahinénisera mayehe ema
Vidquenu Jesucristo eta nutijacaruvainahini
nimahapanahe.

25 Téasihasera, nupanerechahi névatacahivaréni
puitirichu ema apana viparape Epafrodito, ema
évataruhi  timicatacanuyarehi,  tidmapahivare
eta enaquiruvana. Puiti éma, tétavicavahi eta
madimicatasiranuhi tayehe eta juca vématane-
repihi, vicanarairahi eta tamauriqueneana.
26 Mavarahaipaichavare timahahe éma apanava.
Téfamavaipahi eta eyehe emutu éti taicha
madechahi eta esamairirisirahi eta macajumairahi.

27 Yatupihi eta macajumairahi, tidnehiyarehini
tépena. Majapanuhisera ema Viya; tinaracahi.
Tijapanunuhivare nuti apana apaesa vahi
nucuefiamavahichaini, vahi tacuapiquihanuhini
eta néfiamiravahi puiti. 28 Eta tacahe, nuyayaucha
puiti névataca éma, apaesa eta Imairainahini
éti, Iiurisamurevarepaini. Te néchapa eta
iurisamurevahi, étapa tacaepaha eta néfiamavahi
eyehe. 29 Taurisera eta ejacapiraina éma te
esamureana, taicha yatupihi echamurihi éma
eta éhisirahi ema Vidquenu. 30 Taicha éma,
yatupihi tidnehipa eta maepenira, taichavenehi eta
téetaviuchirahi eta mavaraira macaemataneaca
ema Cristo. Vahiquene tiyavanavahini eta
maitaresirahi, taicha muraca eta mavarairahi
maitaucha eta etuparasiranahi mayehe. Taicha
éma Itsivahi éti, eta vahi itujicavahini itecahini
étijacaruvainahini itatinuhini.

Titlripana véhica eta juca ydtupiqueneana
1 Nuparapenaveana, evapinava eta
macachaneraheripa ema Vidquenu. Nuti,

vahi nuyacuji eta ndpechirayare numetacahe
te juca néchajiriruvahi te ndajure taicha eta
tiurichaheyare éti. 2 Fchapavayare nayehe
nacani achaneana tipamicaheana éhica eta
mavanairipiana ema Moiséini, navarairahivare

ecamarcayare, nhdimijachahi machaneraheya
ema Viya taicha eta ecamarcairahi. Ena
nani, tétavicavahi eta  naifehivahi eta
ndemejecapirachira ena vichamuriana. Ena,

nacutihi eta jacani tamucu tétavicavahi eta
tanicaraivahi. 3 Jéhesaresera Vvitiquenehi
machaneranahi ema Viya yatupiquenehavihi.
Vicamarcaqueneanahi viti te visamureana
maicha ema Espiritu Santo. Vitiquenehi
yatupiquenehavihivare viti véneuchavahi me Viya.
Vivapinavahivare tdichavenehi eta vicasifiairahi
eta  machanerahavirahi ema  Jesucristo.
Véchahi vahi étaparacainahini vitauchahini eta
vanairipiana, étainapucaini visamacarehini
taicha. 4]Jéhevare nuti, tduricahinéni nucasifiavahini
nuti nusamacarehini, taicha nitauchahi tamutu eta
viyeherepiana viti israelitana. Nucachuricahi
ena nujaneanana. 5 Nuti ydatupiquenenuhi
israelitanuhi taicha nucamarcaripahi te Ochopa
sache eta nuchusirahi, naitauchahi éna eta
viyeherepi. Mamariéquenenuini ema Benjamin.
Yatupiquenenuhi hebreo. Yatupiqueneanahivare
hebréoana ena ticachichanuana, énapa ena

nachucanaveanaini. Nuti nachamurinuinihivare
ena fariséoana. Nitucahi nimicapicaucha

eta naditauchiraina yatupi eta viapajusiravahi
religiosohavihi nayehe ena apamuriana
nujaneanana israelitana. 6 Eta nimicapicauchira,
ichape eta nupanajirisiravacahi ena
ndinapureana creyénteana. Nucasifiavahi nuti eta
nitauchirahi yatupi eta viyeherepiana. Tajina
néchajisiacarevahini nayehe ena achaneana.
7 Puitisera eta néhisira ema Cristo, vaipa

tacunachacarehini eta nusamiravahi tamutu eta
juca nichaqueneanahi nusifiavirainihi. 8 Tacahe,

eta nimairahi, vahinéni étaparacainahini tayehe
eta viuchucuiraya. Puiti ninajicapa tamutu eta

jucana, taicha tihapapicanuhi eta néhisirayarehi
ema Cristo; tdichavare vahi tacutihini eta
taetaviuchiravahi eta tdurivahi eta néhisirahi
ema Naquenu Jesucristo. Puiticha tamutupa
némitisica. Emachucha nucaemataneacahi. 9 Puiti
eta navahasirahi éma, vahi étainahini eta taurivahi
eta néhisirahi eta viyeherepiana. @ Ema Viya
tijacapanupa taichavenehi eta nucasifiavairahi

me Cristo. Taicha namutu ena ticasifiavanahi
éma, tijacapacareanaya me Viya. 10 Nuvarahahi

nuti tajurucachucha eta nimatirayarehi ema
Cristo. Nuvarahavare tacuija tahapapica
eta macaemataneasiranuhi, maimeresirahi
eta taetaviuchiravahi eta maitupajijiasiravahi,
tacutipa eta mdechepusiraipa éma te mdecari.
Nuvarahavare nucapayayaracahivaréni eta

macatajivairahi. Ftapa eta népenira, nuvarahavare
tadurichavacayare ena nuchamuriana, tdacutihini
eta tdurichirahavihi eta maepenirahi ema Jesus.
11 Taicha nuti nucaunevahi eta néchepusiraya nuti
apanava te nécari.

Yatupiya eta vicaratasiravaya te vivaraha
Vitujicava viveha eta vicuchihi

12 Nuti vahi nimijachavaimahi tamutuhini
nitaucha eta nitujisiravaya. Vuichaha nitamuturuca.
Nimiyanavaichuchasera eta nupamisiravahi,
nuvarairahi nucurisamurechayare ema Cristo
te tamutu, taicha eta tacahehi eta madichuiranuhi
néhisirayare. 13 Nuparapenaveana, yatupiquenehi
vuichaha tdmutu nucapayayaracahini.
Nuvarahaipasera némitisicayare tamutu eta
nunaquiruana. Tasiha, nétumechavainapa eta
nitauchiraya tamutu eta mavarahaqueneanahi

nichaqueneanayarehi. 14 Nupamicavahi taicha
ichape eta nuvarairahi nucurisamurechahini
ema Viya, nuvehahini eta nicuchihi mayehe.
Taicha eta tacahehi eta maichuirahavihi,
mavarairahi tijaracahavi eta viurujiasirahi ema
Jesucristo.

15Tacaheyarehi eta epanerechirayare éti. Ecuti-
nuyarehi emutu eti échemachanaripahi eta juca
véhiruhi. Te vuichaha ecaicutiarahini eta juca,
németeaca timitucaheyare ema Viya. 16 Jéhesare,
yatupina vimiyanava véhica tamutu eta vimitucasi-
vanahi.

17Nuparapenaveana, nuvaraha yatupina dcutinu
nuti eta nurivahi eta nitaresira, éhicavaréni eta
naurivahi ena apamuriana téchemachanaripa.
18 Ichapemurihi eta nutuparasirahehi
tayehe eta juca. Puiti eta ndapechirahehi
numetacahehi, niyahasamurehi taicha
nararihichaha ena vuichaha ndaimatiequeneha
eta tacayemaquenehi eta mdepenirahi ema Cristo
te crusu. Eta nacatichirahi, vahi navaraha
nasamararaca te véchajisiha. 19 Ena nénisami
témitiequeneanayare taicha tétavicava eta
tavayuasiravacahi eta najamurachaqueneana.
Nacasamurechucha eta tdjiparacana te juca
apaquehe. Tisifiavavaicanahi, tivapinavanahi eta
ndichirahi eta tamauriqueneana titsirihacareana.
20Vitisera tachanerahavihi eta anuma. Eta tacahe,
vicunevaipa eta vicuchapirahi ema Vidquenu
Jesucristo ticatiurahiquene, masihairaya te anuma.
21 Maditsivachainapa éma eta juca vidquehesami.
Apanainapa eta tdimahiyare. Tacutinapa
eta macaquehéra éma, tapachinaquenehi.

Tétavicavainapa eta tatumevayare taicha
ichapequene eta maitupajijiasiravahi éma.
Maratahahi macapaquecha tamutu.

4

Itirisamurereacavayare me Vidquenu

1 Nuparapenaveana némunaruqueneanahi,
tétavicavahi eta nuvarairahi nimahahe,
taicha nucajamurahehi éti, tétavicavahi eta
nurisamurevahi icha. Puiti nuvaraha imiyanava
tumehéna tayehe eta éhisirahi ema Vidquenu, eti
némunaruqueneanahi.

2 Nuvarahavare nutuparacavaca ena
vichamuriana esu Evodia ésupa esu Sintique:

Tachavaini eta ndemunasiracaca. Vahi tacunasi
eta nacatichiracacahi, taicha naparapejiricacahi

te mavahuana ema Vidquenu. 3Nutuparacavivare,
piti némunaruquenehi nucompafieruvihi:
Pimicatacavacahini ena nani apinana esenana
viparapenaveanahi, taicha éna ichapemurihi eta
ndimicatasiranuhi tayehe vicametarairuirahi.
Naimicatacahi ema Clemente, énapa ena
apamuriana ena nucompafieruanahi. Eta
ndijareana ena nani ticajuanaripa tayehe eta libro
tiama eta vijareana Viti vitareruanayare.

4 Tdmutuhini Sdcheana iUrisamurereacavahini
me Viaquenu. Nuvaraha ndpechahe numetacahe:

Iurisamurereacavahini mayehe. 5 Ndmutuhini ena

achaneana naimatihehini éti eta tdetaviuchirahi
eta iuriva. Taicha ema Vidquenu, tidnehipa eta

maitesiraya.
6 Vahi ecuefiamava, te tatiarihinapapuca eta
ichava. Ecasiflavasera eta eyaseasira ema Viya



Filipenses 4:7 Xiv Filipenses 4:10

te eyujarasirana. Ehasulupayachavare tayehe
jdcani madijararuheanahi. 7 Jéhesare, ema Viya
macaepahayare eta jacani ecatisamurevana eta
juca maijarasiraheyarehi taurivayare eta esamure-
ana étapa eta epanereruana, taichavene eta iurujia-
sirahi ema Jesucristo. Eta macurisamurechira-
havihi ema Viya, tétavicavahi eta tacachuriasirahi
eta nacurisamurechira nacani achaneana.

Epanerechayare eta tduriqueneana

8 Titecapa, nuparapenaveana, epanerechina-
vayare tayehe tamutu eta yatupiqueneana, tayehe
tamutu eta tipicauchacareana, tayehe tamutu
eta Itauraivaya tacuija taviuchahe, tayehe tamutu
eta ticatajicaheyare eta ichirahi eta tauriqueneana.
Epanerechayareva tayehe tamutu eta ecurisa-
murechirahi ema Viya, tayehevare tamutu eta
ticunachacareana.  Ecasamure tamutu jacani
tauriqueneana apaesa ticunachacareyare tamutu
eta ichaqueneanaya.

9 Imiyanava éhica eta nimiturapiana. ftauchayare
eta numetarapianahi esamarararuanahi. Acutinu
eta nichaqueneanahi imahaqueneanahi. Itauchaya

eta juca, tasiha ema Viya, tamutuinapa tijaraca-
heyare eta taurivaya eta epanereruana éti.

Tinaquiquicavanapa ena machamuriana ema
Pablo, ndimicatasiraya éma
10 Tétavicava eta nurisamurevahi eta mayehe
ema Vidquenu eta maijarasirahehi éma eta epane-
rechiranuhi tayehe eta idpechavahi imidmareca eta
nuyehe. Németeaca vahiquene émitisicanuhini.

Ftachucha eta emaitujisiravavanehi imidmareca eta

imicatarapi eta nuyehe, tapaenumavahi. 11 Vahi
tdichavenénahini jacani nuvayuchiravainahini
eta nucamunuirava. Nurisamuréichucha,
nitucasamihi nuti eta nitatiravahi tayehe jacani
tatiarihiquenehi. 12 Nitucahi eta nitaresirahi
puiti eta nupauréravahi. Nitucahivare
te nucaimahaquenéichaha. Nitucahi eta
nucamichirahi eta natajivanahi, te nunicapuca,
vahipuca; te nucaimahaquenehipuca, te
tdjinahivarepuca nimahaquenénahini. 13 Nuti
nuratahahi nucamicha tamutu, taicha ema

Cristo éma tétumechanuhi. 14 T4jinasera
tdichavahini eta iImicatasiranuhi tayehe eta
imidmareruhi, evarairahi  imerecanu eta

émunasiranuhi, itatiranuhi eta numaitujisiravahi
nutanuchavahini.

1516 Eti  nuchamuriana, nucunachahe
eta némechirahehi eta Imicatasiranuhi eta
nupaisirahi eta nucametarairuirahi te apanana

avasareana. Tayanapane epaenumavahinéni
épanava €hica ema Viaquenu, camurianahi
eta  Imidmaresinanuhi eta  enaquiruvana
te naviharipa te TesalOnica. Enerichuvare,
te nuchucapa te provincia Macedonia, éti
idpechavahi Imidmareca eta enaquiruvana. Jéhevare
ndjina apamurianainahini nacutihehini eta
imicatasiranuhi. 17 V@hisera étainahini jdcani
nuvarairahini idpechavahini imidmareca eta
nuyehe eta enaquiruvana. Nuvarahahi
niminecapaequenehahe: Eta imicataraivahi
te juca apaquehe, puiti te anuma danaqui
tauryjisiavahi eta enaquiruvana te mamirahu
ema Viya. 18 Nuti ichapemuripa eta nujacapirahi

eta enaquiruvana, eta mamaquenepahi ema
Epafrodito. {Tétavicavahi eta ecajiraivahi! Eta
imidmareruana, tacutirinehi eta inciensoinahini,
eta tdijiyevahi te mamirahu ema Viya. Tivapinava
ema Viaquenu eta majacapirahi. Tacutihivare
eta nanaquisira eta namavahuana te Templo.

19 Maimahahéine ema Viya. Fma, maitsivachayare
tamutu eta enaquiruvanahi.  Tijaracaheyare
te jacani ecamunuiravana. Emarihi téchayarehi
ema Vidquenu Jesucristo. Ema, tétavicavahi eta
tamutuira marataha. 20 jMdichecuaraquireyare
eta vicunachiraya ema Tata Vicaiyaquenehi,
tijarahi eta vijirauchira éma! Amén.

Eta tdichecuaraqui eta macartane ema Pablo
21 Eta idrujiasiracacahi mayehe ema Vidquenu
Jesucristo, nuvaraha échajisinanuini namutu ena
machaneranahi ema Viya, vichamurianahi eta
vehisirahi ema Viaquenu Jesucristo. Téchajica-
heanahi éti ena nucompafieruana, ena nucachane-
queneanahi ani te juca. 22 Téchajicaheanahivare

namutu ena vichamuriana machanerana ema
Viya, ena ticavasanahi ani te juca. Nararihivare

ena tiavihanahi te mayehe palacio ema Emper-
ador, énarichuvare vichamuriana. Téchajicahea-
nahivare éna apana.

23 Nuyaseuchaheparaca emutu éti me Vidquenu
Jesucristo taetavicavahini eta iuricacarevaya
maicha.

Tamutupa eta néchajiriruvanahi eyehe.

